
ᓱᑲᖅ ᑐᓗᒐᕐᓗ 
ᐅᖃᓕᒫᒐᐅᑉ ᒥᒃᓵᓄᑦ
ᓱᑲᖅ ᐃᓱᒪᕈᓘᔭᒃᑲᐅᓂᕐᒥᓄᑦ ᓯᓂᓕᕌᖓᒥ ᓯᖕᓇᒃᑐᐊᒃᑯᑦ ᖃᓄᐃᓕᐅᕈᓘᔭᖅᐸᒃᑐᖅ. ᐅᓂᒃᑳᕐᒥ, 
ᓱᑲᖅ ᓈᓚᒃᑐᖅ ᐊᓈᓇᖓ ᐅᓂᒃᑳᖅᑎᓪᓗᒍ ᖃᓄᖅ ᑐᓗᒃᑲᑦ ᓄᓇᕐᔪᐊᓕᐅᕐᓂᕐᒪᖔᑕ. ᓱᑲᖅ 
ᑐᓗᒐᐅᑉ ᑐᓄᐊᓃᖦᖢᓂ ᖃᖓᑕᖃᑕᐅᔪᖅ ᓇᖕᒥᓂᕐᓗ ᑕᑯᔪᓐᓇᓕᖅᖢᓂ ᐊᑐᖅᑕᐅᔪᓂᒃ.

ᑎᑎᕋᖅᑎᐅᑉ ᒥᒃᓵᓄᑦ
ᕈᐃ ᒎᔅ ᐃᓕᑦᑎᓯᒪᔪᖅ ᐊᒥᓱᓂᒃ ᐅᓂᒃᑳᖅᑐᐊᓂᒃ ᐊᒪᐅᕐᒥᓂᑦ, ᓇᐃᒥ ᒪᒻᒪᔪᕐᒥᑦ, ᐊᓛᔅᑲᒥᑦ 
ᑲᓇᑕᒧᐊᓚᐅᖅᓯᒪᔪᖅ 1910-ᖑᑎᓪᓗᒍ ᐅᑭᐅᖅᑕᖅᑐᕐᒥ ᓇᕈᔪᒥᒃ ᕕᓪᔭᒧ ᓯᑕᕙᓐᓴᓐᒥᒃ 
ᒪᓕᒃᖢᓂ. ᕈᐃ ᑖᒃᑯᓂᖓ ᐅᓂᒃᑳᖅᑐᐊᓂᒃ ᕿᑐᕐᖓᒥᓄᑦ ᐅᓂᒃᑳᖅᐸᒃᑐᖅ ᐃᓅᓯᕐᒥ 
ᖃᐅᔨᒪᔭᕆᐊᖃᖅᑕᖏᓐᓂᒃ ᐃᓕᓐᓂᐊᖅᑎᔾᔪᑎᒋᓪᓗᓂᒋᑦ. 
ᑭᐅᕆ ᒪᒃᓚᔅᑭ ᔭᓗᓇᐃᒥᐅᑕᐅᓚᐅᖅᓯᒪᔪᖅ, ᓄᓇᑦᓯᐊᕐᒥ ᑕᓪᓕᒪᓄᑦ ᐊᕐᕌᒍᓄᑦ ᐃᖃᓗᐃᑦ, 
ᓄᓇᕗᒻᒧᑦ ᐊᐅᓪᓛᓚᐅᓐᖏᓐᓂᕐᒥᓂ 1998−ᒥ. ᐱᕙᓪᓕᐊᔪᓂᒃ ᑎᑎᕋᖅᑎᐅᓚᐅᖅᓯᒪᔪᖅ. 
ᐊᕐᕌᒍᑦ ᐊᕙᑎᑲᓴᑦ ᐊᓂᒍᖅᓯᒪᓕᖅᑎᓪᓗᒋᑦ, ᑭᐅᕆ ᓱᓕ ᑎᑎᕋᐃᓐᓇᖃᑦᑕᖅᑐᖅ ᐊᒻᒪ 
ᐃᒡᓗᓕᐅᖅᓯᒪᓕᖅᖢᓂ ᐃᖃᓗᖕᓂ, ᐃᕐᓂᓂ ᕆᕙ ᑕᓕᑦᑐᖅ ᓱᑲᖅ ᒍᐊᑕᓐ ᒪᒃᓚᔅᑭ 
ᐱᖃᑎᒋᓪᓗᓂᐅᒃ. ᐅᓂᒃᑳᖅᑐᐊᓂᒃ ᑎᑎᕋᓕᕌᖓᒥ ᐃᕐᓂᖓ ᑕᐃᑲᓃᖃᑕᐅᑎᓐᖑᐊᖃᑦᑕᖅᑕᖓ.

ᑎᑎᖅᑐᒐᖅᑎᐅᑉ ᒥᒃᓵᓄᑦ
ᓱᐃᔨᐅᓐ ᑭᒻᒧᑦ ᓱᐃᔨᐅᓐ ᑭᒻ ᑐᕌᓐᑐᒥᐅᑕᖅ, ᑯᕇᐊᒥᓗ ᐃᓅᓚᐅᖅᓯᒪᓪᓗᓂ ᑎᑎᕋᐅᔭᖅᑎᐅᔪᖅ 
ᐊᒻᒪ ᑎᑎᕋᐅᔭᕐᓂᕐᒥᒃ ᐃᓕᓐᓂᐊᖅᑎᑦᑎᖃᑦᑕᖅᖢᓂ. ᑎᑎᕋᐅᔭᒐᖏᑦ ᐊᒥᑦᑐᑯᓗᖕᓂᒃ 
ᑎᑎᕋᐅᑎᖃᖅᖢᓂ ᓴᓇᖃᑦᑕᖅᑕᖏᑦ, ᐊᒥᐊᖅᑕᖏᓪᓗ ᑕᖏᖃᓪᓚᕆᒃᑐᐊᓘᔮᖃᑦᑕᖅᖢᑎᒃ. 
ᓱᕈᓯᕐᓄᑦ ᐅᖃᓕᒫᖅᑕᐅᔪᒃᓴᓂᒃ ᐅᖃᓕᒫᒐᓕᐅᖃᑦᑕᖅᐳᖅ, ᐃᓚᒋᓪᓗᒋᑦ, Is This Panama?, 
ᐊᒻᒪ You Are Stardust, ᑖᒃᑯᐊᓗ ᓵᓚᒃᓴᐅᓯᐊᕈᑎᒋᓚᐅᖅᓯᒪᓪᓗᓂᒋᑦ Amelia Frances 
Howard-Gibbon Illustrator’s Award, ᑎᑎᕋᐅᔭᖅᑎᓄᑦ ᐃᓕᓴᕆᔭᐅᔾᔪᑎᑖᕈᑕᐅᓲᖅ. 

ᐅᖃᐅᓯᒃᓴᑦ ᐃᓕᓴᐃᔨᓄᑦ
ᑖᓐᓇ ᐃᓕᓴᐃᔨᓄᑦ ᐊᑐᖅᑕᐅᔪᒃᓴᖅ ᑎᑎᕋᖅᑕᐅᓯᒪᔪᖅ ᐃᓕᓐᓂᐊᓕᓵᖅᑐᓂᑦ ᖁᒡᕙᓯᖕᓂᓕᖕᓄᑦ 
3-ᒧᑦ ᑐᕌᖓᓪᓗᑎᒃ. ᐊᑐᖁᔭᐅᓯᒪᔪᑦ ᐅᖃᒪᔭᐅᑎᒃᓴᓄᑦ ᐊᐱᖅᑯᑎᑦ ᐱᓕᕆᐊᒃᓴᓪᓗ 
ᐋᖅᑭᒋᐊᖅᑕᐅᔪᓐᓇᖅᑐᑦ ᑕᒪᐃᓐᓄᑦ ᐃᓕᓐᓂᐊᕐᕕᖕᓄᑦ ᐃᓕᓐᓂᐊᖅᑎᑦ ᐃᓕᓯᒪᓂᖏᑦ ᒪᓕᒡᓗᒋᑦ.
ᐃᓕᓴᐃᔨᑦ ᑖᔅᓱᒥᖓ ᐊᑐᕈᓐᓇᖅᑐᑦ ᐅᑯᓂᖓ ᐃᓕᓐᓂᐊᖅᑎᑦᑎᔾᔪᑎᖃᕐᓂᐊᕐᓗᑎᒃ:

•	 ᐅᓂᒃᑳᖅᑐᐊᑐᖃᐃᑦ, ᐅᓂᒃᑳᑐᖃᐃᑦ, ᐅᓂᑳᑦ, ᐊᒻᒪ ᐅᓂᑳᖅᑐᐊᑦ.
•	 ᐅᓂᒃᑳᖅᑐᐊᕐᓂᖅ
•	 ᐅᑭᐅᖅᑕᖅᑐᒥ ᑎᖕᒥᐊᑦ
•	 ᓴᓇᕈᓘᔭᕐᓂᖅ ᐃᓱᒪᒐᔾᔫᓂᕐᓗ
•	 ᓄᓇᒥᑦ (ᐆᒪᔪᑦ, ᐃᓄᐃᑦ, ᓯᕿᓂᖅ, ᑕᖅᑭᖅ) 

ᐅᖃᓕᒫᓚᐅᖏᓂᕐᓂᑦ ᐅᖃᓪᓚᐅᑎᒋᓂᐊᕐᓗᒋᑦ 
ᐊᐱᖅᑯᑎᒃᓴᑦ

•	 ᐅᓂᒃᑳᖅ ᓱᓕᔫᓂᐊᕋᓱᒋᕕᐅᒃ ᓱᓕᙱᑦᑑᓂᐊᕋᓱᒋᕕᐅᓪᓘᓐᓃᑦ? ᖃᓄᐃᒻᒪᑦ?
•	 ᐅᖃᐅᑎᙵ ᑐᓗᒐᐃᑦ ᒥᒃᓵᓄᑦ ᖃᐅᔨᒪᔭᕐᓂᒃ.
•	 ᑭᓱᒃᑲᓐᓂᕐᓂᒃ ᑐᓗᒃᑲᑦ ᒥᒃᓵᓄᑦ ᐃᓕᑦᑎᔪᒪᓇᔭᖅᐱᑦ?
•	 ᐅᓂᒃᑳᕐᒥ ᖃᓄᐃᑦᑐᖃᕐᓂᐊᕋᓱᒋᕕᐅᒃ?
•	 ᑎᒃᑯᐊᕈᓐᓇᖅᐱᐅᒃ ᐅᖃᓕᒫᒐᐅᑉ ᑕᐃᔭᐅᓂᖓ? ᑎᑎᕋᖅᑎᑦ? ᑎᑎᖅᑐᒐᖅᑎᑦ? 

ᑎᑎᖅᑐᒐᖅᓯᒪᔪᑦ? 

ᐅᖃᓕᒫᕌᓂᒃᓯᒪᓕᖅᐸᑕ ᐅᖃᓪᓚᐅᑎᒃᓴᓄᑦ 
ᐊᐱᖅᑯᑎᑦ 
ᐅᑯᐊ ᐊᐱᖅᑯᑎᑦ ᐅᖃᒪᔭᐅᑎᓪᓗ ᐊᑐᒐᒃᓴᐅᔪᑦ ᐅᖃᓕᒫᕐᓂᕐᓂ, ᐅᖃᓕᒫᕌᓂᒃᑯᕕᐅᒡᓗ ᓱᑲᖅ 
ᑐᓗᒐᕐᓗ. ᐃᓕᓐᓂᐊᖅᑎᑦ ᐃᓱᒪᒋᔭᒥᖕᓂᒃ ᐅᖃᕈᓐᓇᖅᑎᓐᓂᐊᖅᐸᑎ, ᐊᑐᖅᓯᒪᔭᕐᒥᖕᓂᒃ 
ᐅᓂᒃᑳᕈᓐᓇᕐᓗᑎᒃ, ᐊᐱᖅᓱᕈᓐᓇᕐᓗᑎᒃ, ᐅᕝᕙᓘᓐᓃᑦ ᐅᖃᓕᒫᖅᑕᒥᖕᓂᑦ ᐅᔾᔨᕆᔭᒥᖕᓂᒃ 
ᐅᖃᐅᓯᖃᕈᓐᓇᕐᓗᑎᒃ.

•	 ᒪᒃᐱᒐᖅ 2: ᓇᓂᓚᕗᑦ ᓂᐊᖁᙴᖅ ᑲᓇᑕᐅᑉ ᓄᓇᖖᒍᐊᖓᓂ.
•	 ᒪᒃᐱᒐᖅ 2: ᑎᑎᖅᑐᒐᖅᑎ ᑎᑎᖅᑐᒐᖅᓯᒪᔪᖅ ᐊᒥᓱᓂᒃ ᑕᖅᓴᕆᒃᑐᓂᒃ ᐃᒡᓗᓂᒃ 

ᐃᒡᓗᐊᓗᖕᓂᒡᓗ ᑕᕝᕙᓂ ᒪᒃᐱᒐᕐᒥ. ᓇᓕᐊᒃ ᐱᐅᒋᓛᕆᕕᐅᒃ?
•	 ᒪᒃᐱᒐᖅ 4: ᐃᓐᓇᓵᖅᑎᓪᓗᑎᑦ ᐅᓂᒃᑳᖅᑕᐅᕙᒃᑐᓂᒃ ᐱᐅᒋᓛᕆᔭᖃᖅᐱᑦ?
•	 ᒪᒃᐱᒐᖅ 7: ᓯᑯᙱᕐᓗᑎᑦ ᑕᐅᑐᙳᐊᕈᓐᓇᖅᐱᑦ ᑐᓗᒐᐅᑉ ᑐᓄᐊᓃᓪᓗᑎᑦ? ᖃᓄᖅ 

ᐃᒃᐱᖕᓇᕋᔭᖅᐸ? 
•	 ᒪᒃᐱᒐᖅ 13: ᖃᓄᖅ ᓱᑲᒃᑯᒃ ᑐᓗᒐᒃᑯᒃ ᖃᐅᒪᒥᒃ ᓇᓂᓯᓂᐊᕋᓱᒋᕕᒋᒃ?
•	 ᒪᒃᐱᒐᖅ 17: ᓱᑲᖅ ᑲᑉᐱᐊᓱᖃᑦᑕᖅᑐᖅ ᑖᖅᑐᕐᒥ. ᑭᓱᓂᓪᓕ ᑲᑉᐱᐊᒋᔭᖃᖅᐱᑦ? ᖃᓄᖅ 

ᐊᔪᙱᓐᓇᓱᖃᑦᑕᖅᐱᑦ ᑲᑉᐱᐊᓱᓕᕌᖓᕕᑦ?
•	 ᓯᓐᓇᒃᑐᐊᑎᑦ ᐃᖅᑲᐅᒪᔪᓐᓇᖅᐸᒃᐱᒋᑦ? ᖃᓄᐃᓕᐅᖅᖢᑎᑦ ᓯᓐᓇᒃᑐᖅᑕᑦ 

ᐊᓕᐊᓇᐃᓛᖑᓚᐅᖅᐸ?
•	 ᐅᖃᐅᑎᙵ ᓇᓕᐊᒃ ᐅᓂᒃᑳᕐᒥᑦ ᐱᐅᒋᖅᑲᐅᖕᒪᖔᖅᐱᐅᒃ ᐅᕝᕙᓘᓐᓃᑦ 

ᐱᐅᒋᖅᑲᐅᙱᒻᒪᖔᖅᐱᐅᒃ.
•	 ᖃᓄᐃᒻᒪᒃᑭᐊᖅ ᑎᑎᕋᖅᑎᐅᔪᖅ ᑖᔅᓱᒥᖓ ᐅᓂᒃᑳᕈᒪᓚᐅᕋᓱᒋᕕᐅᒃ?
•	 ᑖᓐᓇ ᐅᖃᓕᒫᒐᖅ ᐃᖅᑲᐃᓯᔾᔪᑎᒋᕕᐅᒃ ᐊᓯᖏᓐᓂᒃ ᐅᓂᒃᑳᕐᓂᒃ ᖃᐅᔨᒪᔭᕐᓂᒃ 

ᐅᖃᓕᒫᖅᓯᒪᔭᕐᓂᒡᓘᓐᓃᑦ?
•	 ᐅᖃᓕᒫᕐᓗᒋᑦ ᑎᑎᕋᖅᑕᐅᓯᒪᔪᑦ ᑎᑎᕋᖅᑎᐅᑉ ᑎᑎᕋᐅᔭᖅᑎᐅᓪᓗ ᒥᒃᓵᓄᑦ. ᐊᑐᓂ 

ᐊᑕᐅᓯᕐᒥᒃ ᐊᐱᕆᔪᓐᓇᕋᔭᕈᕕᒋᑦ, ᖃᓄᖅ ᐊᐱᕆᓇᔭᖅᐱᒋᑦ? 

ᐱᓕᕆᐊᒃᓴᒃᑲᓐᓃᑦ
ᑖᒃᑯᑎᒍᑦ ᐱᓕᕆᐊᒃᓴᑎᒍᑦ ᐃᓕᓐᓂᐊᖅᑎᑦ ᐅᓂᒃᑳᕐᒥᒃ ᑐᑭᓯᑦᑎᐊᒃᑲᓐᓂᕈᓐᓇᖅᑐᑦ. 
ᐊᑐᖁᔭᐅᓯᒪᔪᑦ ᐋᖅᑭᒋᐊᖅᐸᒡᓗᒋᑦ ᐃᓕᓐᓂᐊᖅᑎᑦ ᐱᔪᓐᓇᕐᓂᖏᑦ ᒪᓕᒡᓗᒋᑦ.

ᖁᓕᑦᑕᐅᔭᑦ ᓴᓇᒪᓂᖏᑦ
ᑐᓗᒐᖅ ᐃᓄᙳᖅᑐᖅ ᐱᐅᔪᐊᓗᖕᒥᒃ ᖁᓕᑦᑕᐅᔭᖃᖅᖢᓂ.  
ᖁᓕᑦᑕᐅᔭᙳᐊᓕᐅᕐᓗᑎᑦ ᐱᐅᔪᓂᒡᓗ ᑕᖅᓯᖅᓱᕐᓗᒍ.

ᖁᙱᐊᒐᒃᓴᖅ
ᖃᔅᓯᑲᓪᓛᕐᔫᓗᑎᒃ ᑲᑎᙵᔪᑦ, ᐅᓂᒃᑳᖅ ᐱᓪᓚᑦᑖᙳᐊᕐᓗᒍ.  
ᓂᕈᐊᕐᓗᑎᒃ ᓇᓕᐊᖕᓂᒃ ᐅᓂᒃᑳᖅᑕᐅᔪᒥᒃ  
ᐱᙳᐊᕐᓂᐊᕐᒪᖔᕐᒥᒃ ᐅᖃᓪᓚᒃᑎᖃᕐᓗᑎᒡᓗ.  
ᓇᓗᓇᐃᕐᓗᒋᑦ ᐱᒻᒪᕆᐅᓂᖅᐸᐅᓂᖏᑦ.  
ᐊᓐᓄᕌᙳᐊᓕᐅᕐᓗᑎᒃ. ᐱᓪᓚᑦᑖᙳᐊᖅᑕᓯ  
ᖁᙱᐊᖅᑕᐅᑎᓪᓗᒍ ᐃᓕᓐᓂᐊᖃᑎᓄᑦ.

ᑎᑎᕋᕐᓂᕐᒧᑦ ᐃᑲᔫᑎᑦ
ᐅᑯᓂᖓ ᑎᑎᕋᕐᓂᕐᒧᑦ ᐃᑲᔫᑎᒃᓴᓂᒃ  
ᐊᑐᕐᓗᑎᑦ ᐃᓕᓐᓂᐊᖅᑎᑦ ᐅᓂᒃᑳᑦᑕᐅᔪᒥᒃ  
ᑐᑭᓯᑎᒋᐊᒃᑲᓐᓂᕐᓗᒋᑦ. ᐃᑲᔫᑎᑦ  
ᐊᓯᔾᔨᕈᓐᓇᖅᑕᑎᑦ ᒪᓕᒡᓗᒋᑦ  
ᐃᓕᓐᓂᐊᖅᑎᑦ ᐱᔪᓐᓇᕐᓂᖏᑦ.

•	 ᐅᓂᒃᑳᖑᔪᑦ ᐅᓂᒃᑲᐅᓯᕆᑦᑎᐊᒃᑭᑦ ᓇᓗᓇᐃᔭᕐᓗᒋᑦ.
•	 ᐅᓂᒃᑲᐅᓯᕆᒃᑲᓐᓂᕈᒃ ᐅᖃᐅᓯᖅᑎᑦ ᐊᑐᕐᓗᒋᑦ, ᓇᔪᖖᒍᐊᖅᑕᖓ ᐊᑐᕐᓗᒍ, 

ᐅᓂᒃᑲᐅᓯᐅᔪᓪᓗ, ᖃᓄᐃᖖᒍᐊᓪᓗᐊᑕᕐᓂᖓᓗ.
•	 ᑎᑎᕋᕆᑦ ᑕᓪᓕᒪᓂᒃ ᐊᐱᖅᑯᑎᒋᒐᔭᖅᑕᕐᓂᒃ ᑲᑎᓐᓂᕈᕕᒋᒃ ᓱᑲᕐᒧᑦ ᑐᓗᒐᕐᒧᓪᓘᓐᓃᑦ.
•	 ᐅᓂᒃᑳᖅ ᑎᑎᕋᕐᓗᒍ ᐊᓯᐊᓂᒃ ᓄᖖᒍᓕᐅᕈᒃ. 

ᐅᖃᒪᖃᑎᒌᕝᕕᒃ 
ᓇᑎᕐᒥ ᐃᒃᓯᕙᐅᑕᓂᓪᓘᓐᓃᑦ ᑲᑎᙵᓗᑎᒃ ᐃᒃᓯᕚᕐᓗᑎᒃ. ᐅᖃᓪᓚᒃᑐᑉ ᑎᒍᒥᐊᒐᒃᓴᖓ 
ᑐᓂᕙᓪᓗᒍ ᐃᓕᓐᓂᐊᖅᑎᑦ ᓂᑭᑦᑖᕐᓗᑎᒃ ᐊᐱᖅᓱᕈᓐᓇᕐᓂᐊᕐᒪᑕ ᐅᓂᒃᑳᑉ ᒥᒃᓵᓄᑦ. ᐅᑯᐊ ᑕᕝᕙ 
ᐊᐱᖅᑯᑕᐅᔪᓐᓇᖅᑐᑦ:

•	 ᖃᓄᐃᑦᑐᒥᒃ ᐆᒪᔪᕐᒥᒃ ᐅᓪᓗᓕᒫᖅ ᓇᔪᕈᓐᓇᕐᓂᕈᕕᑦ ᖁᕕᐊᓇᓛᖑᓇᔭᕋᓱᒋᕕᐅᒃ?
•	 ᐅᓂᒃᑳᖅᑐᐊᕐᒥ ᐅᓂᒃᑳᖅᓯᒪᔪᖅ ᖃᓄᖅ ᓯᕿᓂᖅ, ᑕᖅᑭᖅ, ᐃᓄᐃᓪᓗ ᐱᙳᕐᓂᕐᒪᖔᑕ. 

ᐊᓯᖏᓐᓂᒃ ᐅᓂᒃᑳᖅᑐᐊᓂᒃ ᑐᓴᖅᓯᒪᕕᑦ ᓄᓇᕐᔪᐊᕐᒥ ᐱᙳᖅᓯᒪᔪᑦ ᒥᒃᓵᓄᑦ?
•	 ᖃᓄᖅ ᐅᖃᐅᓯᕐᒧᑦ ᐊᑕᐅᓯᕐᒧᑦ ᐅᓂᒃᑳᖅ ᓇᓗᓇᐃᕋᔭᖅᐱᐅᒃ?
•	 ᐅᓂᒃᑳᖅ ᖃᓄᖅ ᐃᒃᐱᒍᓱᒍᑎᒋᕕᐅᒃ? 

ᓱᑲᐅᑉ ᓯᓐᓇᒃᑐᐊᖏᑦ
ᐅᖃᓕᒫᒐᙳᐊᓕᐅᕆᑦ ᓱᑲᐅᑉ ᒥᒃᓵᓄᑦ. ᐊᓯᐊᓄᙵᐅᙳᐊᖅᑎᓪᓗᒍ. ᑭᓱᒃᑲᓐᓂᕐᓂᒃ 
ᓯᓐᓇᒃᑐᕆᔭᖃᕈᓐᓇᖅᐸ? ᑎᑎᕋᐅᔭᕐᓗᑎᑦ ᐅᖃᙳᐊᕈᑎᓪᓗ ᐊᑐᕐᓗᒋᑦ ᐅᓂᒃᑳᓕᐊᖑᔪᓐᓇᖅᑐᒥᒃ 
ᓱᑲᐅᑉ ᓯᓐᓇᒃᑐᐊᖏᓐᓂᒃ ᑎᑎᕋᕆᑦ.  

